
Bascuas, EpeLmiro (2006): HIDRONIMIA Y
LEXICO DE ORIGEN PALEOEUROPEO EN GALICIA.
SapA — A Corura: Epicions po Castro, 424
PP.

Logo de Estudios de hidronimia paleoeuro-
pea gallega, publicado en 2002 como anexo
de Verba, ademais doutros traballos breves
aparecidos en revistas especializadas, Edel-
miro Bascuas achéganos con este volume
unha nova contribucién ao estudo do subs-
trato prelatino de Galicia. Ainda que o ti-
tulo do libro precedente sé facia referencia
explicita & hidronimia, tanto naquel coma

neste compleméntase a analise etimoléxica
dos hidrénimos coa de numerosas voces do
léxico comun galego que poden atribuirse
ao mesmo substrato. Xa se advirte nos titu-
los que o autor considera paleoeuropeos esa
hidronimia e ese léxico. E o termo con que
vén traducindose o alemén alteuropdisch,
acunado por H. Krahe para denominar o es-
trato linguistico que deu orixe a moitos hi-
drénimos de Europa que, atendendo as suas
raices e & sia morfoloxia, poderian conside-
rarse indoeuropeos, pero que, por diferentes
razéns, sobre todo fonéticas, e tamén pola
distribucién xeografica, non poden adscri-
birse a ningunha lingua ou grupo de lin-
guas segundo os pardmetros convencionais
do modelo indoeuropeo.

A toponimia de Galicia ofrece excelente
material para os estudos de paleolinguistica.
E un territorio lingiiisticamente conserva-
dor, como corresponde & situaciéon perifé-
rica, e ainda que tanto a sta lingua coma a
sua toponimia son esencialmente neolati-
nas, conservan un elevado numero de ele-
mentos de substrato. A isto debemos engadir
dous factores singulares. O primeiro é unha
altisima densidade toponimica, favorecida
pola orografia irregular e a dispersion da po-
boacién; unha densidade que afecta igual-
mente & hidronimia da nosa extensa rede
fluvial: o pais dos mil rios, que dixera Cun-
queiro. Como é sabido, a hidronimia consti-
tle un dmbito especialmente conservador.
O segundo factor é a existencia dunha abun-
dante documentacién escrita, especialmen-
te a partir do século IX, que axuda a camifar
con paso firme na reconstrucion das formas
orixinarias dos topénimos.

Os estudos de toponimia galega contan
cunha sélida tradicion desde os pioneiros
traballos de Sarmiento, no século XVIII. Gra-
zas d obra deinvestigadores como Menéndez
Pidal, Moralejo Lasso, Joseph M. Piel, Dieter
Kremer, J. Corominas, A. Santamarina, E.
Rivas, etc., os topdnimos galegos de orixe la-
tina ou latino-romance, e con eles os forma-
dos a partir da antroponimia medieval de
orixe xermanica, son en xeral ben cofiecidos.
A toponimia prelatina, non obstante, ainda
que dispuna de importantes estudos especi-
ficos (v.g. os dedicados por Menéndez Pidal,
Moralejo Lasso e outros as formas toponimi-

cas cun segundo elemento -bre, incontesta-
blemente relacionado co celta -briga) s6 se
vira iluminada indirectamente en obras de
conxunto dedicadas & toponomastica his-
pénica ou europea en xeral (Pidal, Tovar,
Aebischer, Corominas, Hubschmid, Krahe,
De Hogz, Albertos, Villar, Prosper...) e seqguia
a ser un campo escuro ou con grandes areas
de sombra, cando non unha especie de saco
sen fondo onde se deixaba todo o que non
atopaba explicacién coherente no ambito
do latin ou dos estratos posteriores. A situa-
cién comezou a mudar radicalmente na ul-
tima década mercé a investigadores galegos
como Moralejo Alvarez, Edelmiro Bascuas
ou Carlos Bua, que desde perspectivas ted-
ricas proximas a indoeuropeistica de Villar,
Krahe ou Untermann, combinan o rigor
metodoléxico co cofecemento da lingua ga-
lega e da documentacién antiga e medieval
de Galicia.

Bascuas clasifica os hidrénimos aten-
dendo 4 raiz indoeuropea con que os vincu-
la, noronsel dos traballos de Krahe e De Hoz,
empregando como principal referente para
a identificaciéon das raices o dicionario de
Pokorny (1994°. No libro de 2002 ocuparase
das raices *er- ‘moverse’, *ap- ‘auga, rio’, *am-
‘leito do rio, canle’, *weg” "humido’, *ups ‘alto’,
*gr- ‘fluir’ e *6"er ‘tragar’. Esta obra de 2006
mantén a mesma disposicién: o primeiro
capitulo trata das formas emparentadas coa
raiz *1a- ‘derreter, fluir, o segundo con *Teu-
‘inchar’, o terceiro con *1er ‘fregar, atravesar’
e o cuarto con *NeG" ‘lavar. Cada capitulo
dividese en secciéns que se ocupan dos su-
fixos, alongamentos e derivaciéons que dan
lugar a distintas estruturas morfoléxicas nas
series de hidrénimos ou no léxico comun
relacionado etimoloxicamente con eles, se-
guindo criterios de coherencia morfoléxica
e semantica.

O resultado é un estudo minucioso de
varios centenares de hidrénimos e apelati-
vos, parte deles estudados por primeira vez
e en moitos outros casos sometendo a atenta
e erudita revision as propostas etimoloxicas
precedentes, todo con estrito rigor metodo-
léxico, preciso manexo de fontes antigas e
medievais, oportunas referencias a formas
toponimicas e léxicas doutras areas linguis-
ticas e unha sabia prudencia que leva ao

autor a insistir na condiciéon hipotética de
moitas das stas formulaciéns.

O capitulo primeiro, dedicado & raiz hi-
dronimica indoeuropea *14, dividese en tres
grandes seccions, segundo a vogal radical
sexa un a, sexa unha vogal palatal ou sexa
unha velar. A primeira seccién comeza co
grupo de formas que remontan a unha base
tam-, resultante dunha derivacién desa raiz
*rA mediante un sufixo -mo: topénimos
Tambre, Tdmega, Tamuxe, Tameirén, Tama-
llancos, Tamaio..., e apelativos como tama,
tamo, tdmara, tamargo, etc. Nun segundo
grupo trata as formas con alongamento en
consoante velar: topénimos Tagus (Tejo,
Tajo, Texo), Tago, Toubes, Temes, Teis, Tis,
Taibo, apelativos como taifia e algins an-
tropénimos como Taginus, Taganus e seme-
llantes, rexistrados na epigrafia da Hispania
occidental e que nalguns casos sobreviviron
ata a idade media. Nun terceiro grupo in-
clie as formaciéons con sufixo -Io- como os
toponimos Teo (Talegio na documentacion
medieval), Trobe (Talobre), Tdllara, Tallén,
Tallés... Nun cuarto grupo inclie formas
con sufixo -no- que dan lugar a topénimos
como Tambo e Tenlo e nun quinto os que
responden a un alongamento con consoan-
te labial (Tabeaio, Tabeirds, Tavilo, Taborda,
Tabagon, Taboexa...). Na segunda seccion,
correspondente a formaciéns con vogal ra-
dical palatal, ocipase de formas hidronimi-
cas como Tembra, Tea (Tena na documenta-
cién medieval), Tiela, Tineo, Tieira, Tedns,
Tinde, Tioira, Telva, Tebra ou o etnénimo
dos Tiburos (de onde Trives). Na seccion
correspondente a formas con vogal radical
velar estuda topénimos como Turas, Toxa,
Toar, Tiobre (Toiobre na documentacién),
Turo, Tomifo, Toques, Tua e Tuela, Tui... e
apelativos como toca ou toxo.

O captitulo segundo dedicase & raiz in-
doeuropea *1eU ‘inchar’, algunhas de cuxas
formas poden confluir ou confundirse coas
derivadas da raiz tratada no primeiro capitu-
lo. Aqui ocupase de apelativos e topénimos
como tol, tola, tolo, tulla, tolda, touza, touca,
toucifio, tocdn, tuzaro, tosco, tocho, tornoce-
Io, aturuxar, aturar, atorar, entalar, tormo,
turrar, tirizé, chuca, chosco, Tolda e Toldaos
(no cal contradi a etimoloxia comunmente
aceptada que o vén considerando orixina-

do nun asentamento de toletanos), Tolosa,
Toledo, Turza, etc. A mesma raiz pertencen
tamén as formacions que remontan a unha
base *1aUR- / *1UR-, de valor oronimico, que
son tratadas nunha seccion especifica, onde
se estuda a etimoloxia de topénimos como
Touro, Tourdn, Tourifidn, Toro, Torcela ou o
teénimo galaico Torolo.

O capitulo terceiro trata das formacions
pertencentes 4 raiz *rer ‘frotar, atravesar”
topénimos Tera, Tards, Tarouca, Taragoha,
Taraza, Tarascon, Treildn, Tarna, Tarariei-
ra, Tarendo, Taramancos, Trado, Tor, Turio,
Torea, Toralla, Térdea, Tordoia, o Turoqua
dos itinerarios (que alguns identifican coa
actual Pontevedra), Turnes, Turonio, Traba,
Trabanca, Trabazo... e apelativos como tra-
za, trilla, tarugo, tarouco, tranca, trangallo,
tarabelo, etc.

No capitulo cuarto, moito mais breve ca
os anteriores, oclpase dos derivados da raiz
indoeuropea *NEiG" ‘lavar’. Céntrase princi-
palmente no nome de Noia (Néega, Noiga
nas fontes clasicas) e algins topénimos em-
parentados (Noalla, Noal, Nois...).

Completan o traballo dous indices, un
morfoloxico e fonético e outro toponimico e
léxico. Vai precedido dun prdlogo de Antén
Santamarina que situa a obra de Bascuas no
contexto da indoeuropeistica e nos estudos
da toponimia prelatina de Galicia e salienta
as peculiaridades deste campo da linguisti-
ca.

A importancia deste libro de Bascuas
para o coflecemento da nosa prehistoria lin-
guistica é enorme. Independentemente das
hipéteses etimoléxicas que se formulan, xa
é altamente valioso sé pola propia identifi-
cacion de series léxicas e dos mecanismos
morfoloxicos de derivacién presentes na
toponimia e no 1éxico estudados. E tamén
o é pola achega pormenorizada da docu-
mentacion histdrica coas formas con que
se rexistra cada un dos topénimos. As veces
pode parecernos ousada a fiabilidade que o
autor lle concede a unha Unica atestacién,
cando sabemos que na escrita medieval
non sé se practicaban falsas latinizacions,
sendn que moitas das lecturas dos paledgra-
fos son merecentes de sospeita; e en conta-
disimas ocasions temos que lamentar que o
uso de fontes antigas e medievais non sexa

exhaustivo; por exemplo, a hipdtese etimo-
loxica formulada para o topénimo Taboexa
e alginhas das opiniéns expresadas nesa
seccion (§ 42.2) orientarianse noutro sentido
de ter en conta a forma Taboleia con que se
rexistra na Divisio Theodomiri.

Tefen importancia asi mesmo algunhas
conclusién de caracter xeral que se tiran
deste novo libro de Bascuas. Sen dubida a
principal é a relativa 4 proporciéon dun pre-
tendido substrato preindoeuropeo ou non
indoeuropeo na nosa lingua e nos nosos
toponimos. Conforme se vai coecendo me-
1lor a toponimia prelatina de Galicia, grazas
4 obra de Bascuas e doutros autores mencio-
nados, mais evidente resulta que case toda
ela (ou sen case, podemos sospeitar) encaixa
doadamente dentro do indoeuropeo.

No marco do modelo indoeuropeo tradi-
cional, moitos hidrénimos e outras formas
toponimicas ou léxicas son adscribibles sen
reparo ao celta. Non obstante, para outras
moitas formas, esa adscricion bate con deter-
minados obstaculos fonéticos, que seqgundo
a teorfa tradicional obrigan a consideralas
formas correspondentes a unha primitiva
indoeuropeizacién, anterior 4 segunda onda
indoeuropea, que xa seria céltica ou celtiza-
da. Ao tratar do topénimo Noia di Bascuas:

Dada la difusién de esta raiz en las len-
guas célticas, es tentador ver en este grado
pleno un arcaismo morfolégico del celta
galaico, coincidente con el del latin. Pero,
ante la ausencia del grado /o/ en celta,
parece mas acertado atribuirlo al anterior
estrato paleoeuropeo (§ 143.2).

Ilustran asi mesmo o seu criterio as ex-
plicaciéns que da para o nome do pobo dos
praestamarci(de onde o topénimo Posmar-
cos actual), incontestablemente célticos, se-
gundo as fontes clasicas e a epigrafia, mais
que tefien un p- inicial no seu nome, cando
a ausencia do p- inicial é tradicionalmen-
te considerado unha marca de celticidade.
Bascuas non descofece propostas “heréticas”
coma as de Untermann (1985-1986: 70; 1992:
372, 381) (quen da por céltica a lingua das
inscriciéns lusitanas, a pesar do seu p- ini-
cial, e considera igualmente celta o prefixo
deste mesmo etnénimo), pero prefire seguir
0 “comun sentir”, e ante a desconfianza que
puidese suscitar o feito de que, tratandose de

celtas, se atribla o seu nome a unha lingua
anterior, suxire varias posibilidades, partin-
do de que as duas linguas (paleoeuropea e
celta) houberon de convivir algun tempo
trala colonizacion celta: ou ben a lingua dos
celtas chegados a esa zona adoptou o prefixo
dos seus vecinos paleoeuropeos, ou ben xa
recibian ese nome os primitivos poboadores
e os celtas asumirono trala sua chegada, ou
ben esa denominacién non era a que os cel-
tas prestamarcise daban a si mesmos, senén
a que lles daban os seus vecifios non celtas.

Desde perspectivas tedricas mdis recen-
tes, como a defendida por Mario Alinei e
Francesco Benozzo (2006), que negan a tese
invasionista indoeuropea e as cronoloxias
que convencionalmente se lle atribuian
para remontar ao paleolitico a presenza das
linguas indoeuropeas nos seus respectivos
territorios histéricos, cualificando de proto-
céltico o substrato prelatino de Galicia, os
traballos de Edelmiro Bascuas non perden
interese e valor, pois proporcionan asi mes-
mo unha informacién imprescindible para
o coflecemento da prehistoria linguistica
desta area, que deste xeito corrixe a carencia
de fontes epigréficas antigas cos abundantes
testemunios da toponimia e o 1éxico conser-
vados. Na minuciosa analise etimolédxica
con que Bascuas somete a hidronimia gale-
ga aos pardmetros teéricos do marco indo-
europeo convencional, os puntos de friccién
poden ser interpretados igualmente como
indicios de deficiencias dese marco. Asi, os
obstaculos fonéticos en que se apoia para
negar a etiqueta de céltico a tal ou cal topo-
nimo, interpretados como arcaismos célti-
cos poderian constituir un punto de partida
para a revisién da caracterizacién fonética
do protocelta.

Son igualmente interesantes as conclu-
sidéns a que chega o autor sobre o vocalismo
da hidronimia de Galicia. Ainda que con-
corda en xeral coa caracterizacién que fai
Francisco Villar (1995: 191 e ss.) da lingua
dos hidréonimos europeos, na que advirte «la
ausencia generalizada de la vocal /0/, que
aparece reemplazada por /i/»? Bascuas de-
mostra que en parte do territorio galego se
rexistran hidrénimos igualmente paleoeu-
ropeos que presentan /0/ aberto etimoloxi-
co, como confirman as fontes escritas e o
resultado ditongado nas formas paralelas

do dominio lingUistico casteldan. Bascuas
explicao formulando a hipétese de que o
sistema paleoeuropeo sen vogal /5/ seria
o orixinario, e que os hidrénimos con esa
vogal representarian unha innovacién,
idéntica & que tivo lugar, de xeito indepen-
dente, nas linguas con cinco vogais (o latin,
o grego, o celta...).

Os dous libros de Edelmiro Bascuas so-
bre hidronimia (2002 e 2006), aos que po-
demos sumar numerosos traballos breves
aparecidos en publicaciéns periddicas, ve-
fien a proxectar unha luz formidable sobre
atoponimia e o 1éxico prelatinos do noroes-
te hispanico ao tempo que proporcionan
valiosa informaciéon para o cofecemento
da prehistoria linguistica de Europa.

! Bascuas citao pola segunda edicién (Bern-Stuttgart,
1989).

2 0 autor tamén contradi a opinion de Villar sobre o vo-
calismo prerromano en E. Bascuas. (2002).

